
ՙ__՚_____________2020 թ. N ____-Ա


ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 20-Ի ԹԻՎ 583-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


           Հիմք ընդունելով «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ, 6-րդ և 7-րդ կետերը, «Նորմատիվ իրավական ակտերի մասին» օրենքի 37-րդ հոդվածը՝ Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող  Հայաստանի Հանրապետության Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող 637.3 քառ.մետր ընդհանուր մակերեսով վարչական շենքից 29 703 989.7 ՀՀ դրամ սկզբնական արժեքով 473.7 քառ. մետր մակերեսով և 10 258 756 ՀՀ դրամ սկզբնական արժեքով 163.6 քառ. մետր մակերեսով տարածքները հետ վերցնել համապատասխանաբար Պետական եկամուտների կոմիտեից և Վիճակագրական կոմիտեից: 
2. Սույն որոշման 1-ին կետում նշված վարչական շենքի 1-ին և 2-րդ հարկերից 32 093 101 ՀՀ դրամ սկզբնական արժեքով 511.8 քառ.մետր մակերեսով տարածքն (այսուհետ՝ տարածք 1)  ամրացնել Քննչական կոմիտեին, իսկ 2-րդ հարկից 7 869 644.7 ՀՀ դրամ սկզբնական արժեքով 125.5 քառ.մետր ընդհանուր մակերեսով տարածքը (այսուհետ՝ տարածք 2)՝ Վիճակագրական կոմիտեին: 
	3. Հայաստանի Հանրապետության սեփականություն հանդիսացող  Հայաստանի Հանրապետության Արմավիրի մարզի Վաղարշապատ քաղաքի Մաշտոց փողոց թիվ 81 հասցեում գտնվող 77 800 000 ՀՀ դրամ սկզբնական արժեքով 634.1 քառ. մետր մակերեսով վարչական շենքը և դրա զբաղեցրած, օգտագործման ու սպասարկման համար անհրաժեշտ 0,0515 հա հողամասը (այսուհետ՝ անշարժ գույք) հետ վերցնել Պետական գույքի կառավարման կոմիտեից և ամրացնել Քննչական կոմիտեին:
4. Պետական եկամուտների կոմիտեի նախագահին և Վիճակագրական կոմիտեի նախագահին՝ Քննչական կոմիտեի նախագահի հետ համատեղ, սույն որոշումն ուժի մեջ մտնելուց հետո երկամսյա ժամկետում իրականացնել սույն որոշման 2-րդ կետում նշված տարածք 1-ի և տարածք 2-ի հանձնման-ընդունման աշխատանքները՝ նախատեսելով, որ Վիճակագրական կոմիտեի տարածք 2 տեղափոխման հետ կապված ծախսերն իրականացվելու են Քննչական կոմիտեի միջոցների հաշվին:
5. Պետական գույքի կառավարման կոմիտեի նախագահին՝ Քննչական կոմիտեի նախագահի հետ համատեղ, սույն որոշումն ուժի մեջ մտնելուց հետո մեկամսյա ժամկետում, իրականացնել սույն որոշման 3-րդ կետում նշված անշարժ գույքի հանձնման-ընդունման աշխատանքները:
6. Ուժը կորցրած ճանաչել Հայաստանի Հանրապետության կառավարության 2010 թվականի մայիսի 20-ի ««Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ պետական կառավարչական հիմնարկին տարածք ամրացնելու մասին թիվ 583-Ա որոշումը:

	












Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 20-Ի ԹԻՎ 583-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ Քննչական կոմիտեն դեռևս 2018 թվականի հոկտեմբերի 29-ին համապատասխան գրությամբ դիմել է Պետական եկամուտների կոմիտե՝ ՀՀ Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող վարչական շենքը Կոմիտեին ամրացնելու խնդրանքով: ՀՀ Քննչական կոմիտեն նշված խնդրանքով դիմել է նաև ՀՀ վարչապետի աշխատակազմ և Պետական գույքի կառավարման կոմիտե՝ հայտնելով, որ Քննչական կոմիտեի Արմավիրի մարզային քննչական վարչության Արմավիրի քննչական բաժնի կողմից ներկայումս զբաղեցվող տարածքը բավարար չէ քննչական գործողություններ իրականացնելու համար և հնարավոր չէ ապահովել նախաքննության գաղտնիության պահպանումը:
Հարցի կարգավորման նպատակով դեռևս 2019 թվականի դեկտեմբեր ամսին ՀՀ Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող վարչական շենքում կայացել է եռակողմ հանդիպում՝ Քննչական կոմիտեի գլխավոր քարտուղարի, Պետական գույքի կառավարման կոմիտեի նախագահի տեղակալի և ՀՀ վիճակագրական կոմիտեի Արմավիրի մարզային վարչության ներկայացուցչի միջև, որի արդյունքում բանավոր համաձայնություն է ձեռք բերվել, համաձայն որի նշված հասցեում գտնվող վարչական շենքի Ա մասնաշենքի 2-րդ հարկում փաստացի տեղակայված ՀՀ վիճակագրական կոմիտեի Արմավիրի մարզային վարչությունը կտեղափոխվի և իր գործունեությունը կիրականացնի նույն վարչական շենքի Բ մասնաշենքի 2-րդ հարկում, քանի որ այն ունի առանձին մուտք և հետագայում չի խաթարի Քննչական կոմիտեի համապատասխան ստորաբաժանման բնականոն գործունեության իրականացմանը:
ՀՀ Արմավիրի մարզի Վաղարշապատ քաղաքի Մաշտոցի 81 հասցեում գտնվող վարչական շենքը Քննչական կոմիտեին ամրացնելու խնդրանքով՝ ՀՀ Քննչական կոմիտեն կրկին դիմել է ՀՀ վարչապետի աշխատակազմ և Պետական գույքի կառավարման կոմիտե: Քննչական կոմիտեի Արմավիրի մարզային քննչական վարչության Վաղարշապատի քննչական բաժնի կողմից ներկայումս զբաղեցվող տարածքը կրկին բավարար չէ քննչական գործողություններ իրականացնելու համար: ՀՀ Արմավիրի մարզի Վաղարշապատ քաղաքի Մաշտոցի 81 հասցեում գտնվող անշարժ գույքը դեռևս 04.11.2014թ. հանձնվել է Պետական գույքի կառավարման կոմիտեի տնօրինությանը:
Ելնելով վերոգրյալից և հաշվի առնելով, որ ՀՀ Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող վարչական շենքը Պետական  եկամուտների կոմիտեին ամրացվել է ՀՀ կառավարության 20.05.2010թ. թիվ 583-Ա որոշմամբ՝ Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը :

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:




ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ


«Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:



ԱՄՓՈՓԱԹԵՐԹ
«Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 20.02.2020թ.                       թիվ 01/8-2/2170-2020

	Որոշման նախագծի վերաբերյալ հայտնում է, որ նախագծի ընդունումը կհանգեցնի ՀՀ պետական բյուջեից տարեկան շուրջ 1.5 մլն դրամի չափով լրացուցիչ միջոցների հատկացման անհրաժեշտության՝ Քննչական կոմիտեի պահպանման ծախսերում  էներգետիկ ծառայությունների գծով:

	Քննարկվել է Քննչական կոմիտեի հետ
	

	ՀՀ պետական եկամուտների կոմիտե
 17.02.2020թ.                         թիվ /18-2/8156-2020
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ վիճակագրական կոմիտե 
19.02.2020թ. 
թիվ Ե/268-20

	Նախագծի վերաբերյալ ներկայացվել են հետևյալ դիտողություններն ու առաջարկությունները.
 Նախագծի հիմնավորման մեջ նշվում է, որ  ՀՀ Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող վարչական շենքի Ա մասնաշենքի 2-րդ հարկում փաստացի տեղակայված ՎԿ Արմավիրի մարզային վարչությունը կտեղափոխվի և իր գործունեությունը կիրականացնի նույն վարչական շենքի Բ մասնաշենքի 2-րդ հարկում, քանի որ այն ունի առանձին մուտք և հետագայում չի խաթարի Քննչական կոմիտեի համապատասխան ստորաբաժանումների բնականոն գործունեության իրականացմանը: Սակայն ուսումնասիրության արդյունքում պարզվեց, որ վերը նշված առաջարկվող տարածքում չկա սանհանգույց, որի բացակայությունը կխաթարի ՎԿ մարզային վարչության բնականոն գործունեության իրականացմանը: Ուստի առաջարկվում է, որ Նախագծում նշվի, որ մինչ ՎԿ մարզային վարչությունը  նոր տարածք տեղափոխելը,    նշված տարածքում ապահովվի սանհանգույցի առկայությունը, ինչպես նաև՝ իրականացվեն էլեկտրամոնտաժման՝ առանձին էլեկտրական էներգիայի հաշվառման սարքի տեղադրում, հեռախոսակապի,  ինտերնետ կապի և տեղափոխման հետ կապված պահաջվող այլ աշխատանքները, քանի որ ՎԿ նման նպատակային ծախսեր նախատեսած չունի:
 Միաժամանակ տեղեկացվում է, քանի որ ՎԿ Արմավիրի մարզային վարչությանը ներկա պահին ամրացված 163,6 քառ. մետր տարածքից ՀՀ կառավարության 14.06.2000թ. N 315 որոշման համաձայն 25,8 քառ. մետր տարածք է զբաղեցնում  Արդարադատության նախարարության (այսուհետ՝ ԱՆ) պետռեգիստրի Արմավիրի տարածքային ստորաբաժանումը, իսկ Նախագծով նախատեսվում է ՎԿ մարզային վարչությանը ամրացնել 125,5 քառ. մետր տարածք, ապա առաջարկվում է տարածք նախատեսել նաև ԱՆ վերը նշված տարածքային ստորաբաժանման համար:  
Վերոնշյալ առաջարկությունները  Նախագծոմ ամրագրելուց հետո հարկ է 
Նախագիծը կրկին շրջանառել շահագրգիռ գերատեսչություններին, այդ թվում՝
ԱՆ-ին:
         Տեղեկացվում է, որ ՎԿ առաջարկություններով լրամշակված Նախագծի քննարկման ժամանակ ՎԿ-ն կներկայացնի իր վերջնական դիրքորոշումը: 

	Քննարկվել է Քննչական կոմիտեի հետ և Կոմիտեն բարձրացված հարցերի շուրջ իր դիրքորոշումն է ներկայացրել 13.03.2020թ. թիվ 08/22/7735-20 գրությամբ, որը ևս մեկ անգամ ներկայացվել է Վիճակագրական կոմիտեի քննարկմանը

	

	ՀՀ վիճակագրական կոմիտե 
30.03.2020թ. 
թիվ Ե/507-20

	Վիճակագրական կոմիտեն, հաշվի առնելով Քննչական կոմիտեի 13.03.20թ. գրությամբ Պետական գույքի կառավարման կոմիտեին ներկայացված դիրքորոշումն, առաջարկում է «Անշարժ գույք հետ վերցնելու և ամրացնելու, Հայաստանի Հանրապետության կառավարության 2010 թվականի մայիսի 20-ի թիվ 583-Ա որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի 4-րդ կետում ավելացնել նոր նախադասություն հետևյալ բովանդակությամբ՝ «Սահմանել, որ տարածք 2-ի սեփականության (օգտագործման) իրավունքի պետական գրանցման և գույքի տեղափոխման ծախսերը կկատարվեն Քննչական կոմիտեի հաշվին»։

	Ընդունվել է մասնակի, քանի որ անշարժ գույքի նկատմամբ արդեն իսկ գրանցված է Հայաստանի Հանրապետության սեափականության իրավունքը և նոր գրանցում կատարելու անհրաժեշտություն չկա
	Որոշման նախագծի 4-րդ կետում կատարվել է համապատասխան լրացում

	ՀՀ քննչական կոմիտե 12.02.2020թ. թիվ 01/22/3743-20

	Որոշման նախագծի վերաբերյալ դիտողություններ և առաջարկություններ չունի:
	
	

	ՀՀ քննչական կոմիտե 13.03.2020թ. թիվ 08/22/7735-20

	Կոմիտեում քննարկելով Նախագծի վերաբերյալ ՀՀ ֆինանսների նախարարության և ՀՀ վիճակագրական կոմիտեի  կողմից ներկայացված առաջարկություններն ու դիտողությունները՝ տեղեկացվել է, որ ՀՀ Արմավիրի մարզի Արմավիր քաղաքի Չարենցի փողոց թիվ 24 հասցեում գտնվող վարչական շենքի Բ մասնաշենքի 2-րդ հարկը վերանորոգված է, ապահովված առանձին էլեկտրաէներգիայի հաշվառման սարքով, հեռախոսակապով, ինտերնետ կապով: Ինչ վերաբերում է սանհանգույցի բացակայության հարցին, ապա վերոնշյալ վարչական շենքը հատկացվելուց հետո վերանորոգման աշխատանքներ իրականացնելիս, Քննչական կոմիտեն պատրաստակամ է Բ մասնաշենքի 2-րդ հարկն ապահովել սանհանգույցով:
Միաժամանակ տեղեկացվել է, որ Վիճակագրական կոմիտեի մարզային վարչությանը, ինչպես նաև ՀՀ արդարադատության նախարարության պետռեգիստրի Արմավիրի տարածքային ստորաբաժանմանը հատկացվող տարածքի վերաբերյալ տեղում կայացած եռակողմ քննարկման արդյունքում ձեռք է բերվել համաձայնություն, ըստ որի փաստացի տրամադրվող տարածքը բավարարում է և Վիճակագրական կոմիտեի մարզային վարչության, և պետռեգիստրի Արմավիրի տարածքային ստորաբաժանման բնականոն գործունեության համար անհրաժեշտ պահանջներին: Հետևաբար՝ այդ հարցին կրկին անդրադառնալու անհրաժեշտությունը բացակայում է:
	
	

	ՀՀ կադաստրի կոմիտե 17.04.2020թ. 
թիվ ՍԹ/871-2020
	Որոշման նախագծի վերաբերյալ դիտողություններ և առաջարկություններ չունի:
	
	

	ՀՀ արդարադատության նախարարություն 18.05.2020թ. թիվ /27.4/10442-2020
	Որոշման նախագծի վերաբերյալ դիտողություններ և առաջարկություններ չունի:
	
	










